
Eider Mendoza Larrañaga  
Gobernantzako diputatua AURKEZPENAK
Erakunde publikoan Gobernantza zer da?  
Partaidetza Programa zertarako da?

Gipuzkoako Foru Aldundia bezalako erakunde batetan oso ariketa konplexua bezain beharrezkoa da 
Gobernantzarena. Hain zuzen Gobernantza azken urteetan harreman administratiboetan paradigma 
aldaketa bat ekartzen ari zaigu. Sektore publiko eta pribatu, eragile publiko eta pribatu desberdinen 
parte-hartzearekin erakundeko politika publikoak hartzeko konpromezua sustatu baita. Honekin, 
herritarren eta Gipuzkoako Foru Aldundiaren arteko konfiantza sendotu eta lurralde osoaren ahalduntze 
demokratikoa bultzatu nahi dira. Gobernantza horren helburua da, Gipuzkoa arlo ekonomikoan eremu 
lehiakor bihurtzea eta Europan desberdintasun maila txikienak dituzten pertsonen komunitatea izatea.

Kanpoko eragile horien arteko gobernantza ereduaz hitz egitea bezain garrantzitsua da, Gipuzkoako 
Foru Aldundiak berak bakarrik osatzen duen gobernantza ereduaz hitz egitea. Erakunde bakarra izanik, 
departamentu, zuzendaritza anitz eta ugari dauzkagu, eta horiek guztiak elkarren artean, lankidetzan 
helburu komun, orokor batzuetara iristeko ahalegin kolektibo partekatuak definituko luke gure gobernantza 
eredua. Irekia. Gardena. Lurralde osoa kontutan hartzen duena. Politika 
publiko guztien oinarrian herritarrak eta bere beharrak asetzea 
lehenesten delarik.

Partaidetza programaren barruan txertatzen diren ildo estrategikoekin 
Gipuzkoako gizartean partaidetzaren kultura sendotu nahi izan 
dugu “lankidetzazko gobernantzaren” ereduaren bitartez; 
politika publikoetako garapena eremu guztietara eramanez, eta 
lankidetza zein ko-sorkuntza printzipioak jarraituz.  Herritarren, 
eragile sozialen, elkarteen, akademiaren, eragile ekonomikoen 
eta administrazioko kideen arteko harremanak sustatzeko 
espazioak eskaini dizkigu “partaidetza programak”. 

Gurekin izan zirenak, gaur garenak, eta etorriko diren horiek.

Gure hitzek ehuntzen dituzte memoria honek jaso 
nahi dituen mezuak eta isladak. Zuengana modu 

argi, zuzen eta zintzoan gerturatu nahiean.

Gipuzkoako herritarrekin eta dituzten asmo, amets, ideia 
eta lanarekin bat egitea da gure asmoa; hots, herritarren 
partaidetza politika publikoetan eta lurraldean sustatzea. 

 Eskuz esku, bihotzetik bihotzera, pausoz pauso, aldiro.

Gobernantza da sare bat josten
goazena hariz hari

konfiantzatik hainbat sektorek
elkarri entzunaz adi

lurralde honen ahalduntzea
sustatzen nahi dugu ari

oinarri sendo bat ipintzeko
gure etorkizunari.

Izatez nola Gipuzkoa den
hain aurpegi anitzeko

berdin elkarte, berdin herritar;
zenbat iritzi biltzeko!

Guztien hitzak jasoz jokatu
nahi baikenuke hitzeko
espazio bat eraiki dugu

elkarrekin aritzeko.

Mikel Pagola Tolosa 
Herritarren Partaidetzako zuzendari nagusia 

Itziar Calvo Garmendia  
Herritarren Partaidetzako zerbitzuburua
Katebegi izatea nola bizi duzu etxe barruan eta herritarren biran?

Nire ustez, maila politikoaren eta teknikoaren arteko katebegi posiziotik egin dudan ekarpenik esanguratsuena 
noranzko biko komunikazioa erraztea eta bien artean konfiantza sortzea izan da. Konfiantza funtsezko 
elementua da estrategiak zabaldu ahal izateko, bi maila horiek tandem beraren parte direla senti dezaten. 
Ildo horretan, gakoa izan da politikak zehaztu dituen estrategia horiek ekintza tekniko zehatz bihurtzea. Hau 
da, estrategia horiek hedatzea eta proiektu bihurtzea.

GFAn egin dudan ibilbidean, eta Herritarren Partaidetzako Zerbitzura iritsi aurretik, prozesu bidezko 
kudeaketaren aplikazioa izan zen landu nuen eremu nagusietako bat, eta, beraz, Zerbitzu honetan nire 
lehentasunetako bat izan da, hain justu, helburu estrategikoak lortzeko hedatu behar genituen prozesu 
askoren definizioa, deskribapena eta sistematizazioa egitea. 

Herritarren parte-hartzea bezalako zeharkako politika batean funtsezkotzat jotzen dudan beste elementu 
bat GFAko departamentuetara iristeko gai izatea da; beren politikak modu parte-hartzailean 
aplikatu eta zabal ditzaten sustatzea, eta beren lan-prozesuetan herritarrei ahotsa eman diezaieten 
saiatzea. Funtsezkoa da zerbitzuetara hurbiltzea, haien lan-prozesuetan parte-hartzea txertatzeko 
diseinuetan laguntzea, elkarrekin lan eginez, prestakuntza erraztuz eta desberdinen arteko topaguneak 
eta koordinazioa bilatuz.

Amaitzeko, Partaidetza Zerbitzuak udalekin eta elkarteekin 
dituen harremanak funtsezkoak dira administrazioa 

herritarrengana hurbiltzeko eta herritarrek erabaki politikoetan 
parte hartzeko duten eskubidea gauzatzeko.

Nola zuzentzen da partaidetza kultura politikoan eragiteko?

Herritarren Partaidetza Zuzendaritza gidatzeko ezinbesteko tresna bilakatzen da legealdirako onartzen 
den “Partaidetza programa”; legealdiko, urteroko, eguneroko jarduna “Partaidetza Programaren” baitan 
bideratu behar baita. Hori bai, dokumentu bizia da eta horrek aukera eman digu legealdi honetan “COVID 
19 pandemiak” ekarri digun krisialdi larriari aurre egiteko. Erakundea bere helburuak eta lehentasunak 
aldatzera derrigortua izan da eta horrek zailtasun bereziak ekarri dizkigu gure eguneroko eginkizunetan 
“aurrez aurre” herritarrekin zein eragileekin egoteko beharra daukagun Partaidetza zuzendaritzako kideoi. 
Erakunde osoak bezala, gure zuzendaritzak ere helburuak lehenetsi ditu; egiteko modu berriak ezarri; eta 
partaidetzan digitalizazioaren onurak probesten saiatu; azken finean, modu batean edo bestean, geldirik ez 
geratzeko eta parte hartzen jarraitzeko bide berriak uztartzen saiatu izan gara. 

Partaidetza programa honek Gipuzkoako Foru Aldundiari, lurraldeko gainontzeko erakundeei (udalak, 
garapen agentziak, mankomunitateak, Jaurlaritzako zerbitzuak) eta eragileei (elkarteak, unibertsitateak, 
herritarrak) elkarlana eta lankidetza sustatzeko aukera eman die, gipuzkoarrei eragiten diguten politika 
publikoetan parte hartzeko aukera eskainiz.

Helburu hori lortzeko funtsezkoa da aliantza sare sendoak osatzea. Aliatu hauekin lan egiteko hainbat 
partaidetza organo iraunkor ditugu:  Erakunde Arteko Espazioa, non Gipuzkoako udal guztietako arduradun 
politiko eta teknikoekin lan egiteko aukera daukagun (lurralde ikuspegia duen partaidetza elkarrekin lantzeko);  
Elkarteen Foroa, (modu batean edo bestean, beraien ekimenak lantzerakoan partaidetzan sakontzeko ahalegina 
daukaten elkarteekin daukagun lanketarako espazioa); eta, azkenik, Gizarte Kontseilua (partaidetzaren 
inguruan lurraldean adituak, arituak eta erreferenteak diren pertsonekin osaturiko aholku organoa). 

Kultura politikoan eragiteko nahi hori etxetik abiatzen ari gara. Gipuzkoako 
Foru Aldundian, ez bakarrik Gobernantza Departamentuaren barruan, baizik eta 

departamentu guztietan. Izan ere, partaidetzarako kultura erakunde osoan 
errotzea eta txertatzen joatea baita Partaidetza Programako helburuetako 

bat. Erakunde osoan jarraitu eta bete beharrekoa den zeharkako 
politika  gisa kontsideratu behar da partaidetza. Horretan aritu izan 

gara 4 urte hauetan eta arituko gara datozenetan ere. Maila politikoan
ortzi-mugak jarri

teknikoak, ondoren,
lurrera ekarri;

hara osagarriak
diren bi lokarri

konfiantzaren bidez
lotuak elkarri.

Programa prest geneukan
eta kolpez, hara

pandemia heldu zen
gure lurretara

pantailen bidez baina
aurrera joan gara

helburuak aurretik
adostuta jada

modua bilatzea
errazagoa da.

Sailekin ari gara
prozesuak lantzen,
udal zein elkarteen

sareak ugaltzen,
ikasten eta bide

berriak zapaltzen
eta herritarrentzat

ateak zabaltzen.

Partaidetza txertatzen
egunerokora

alorrez alor segi
nahi dugu gerora

guneak behar dira,
behar da denbora
aliantzak saretuz
segi beharko da
etxe barruan eta
etxetik kanpora.

Programak zer lortu du, edukietan sartuz?

Programan jasota ditugun lau lan-ildo eta 49 ekintzen artean, ondorengo 
edukiak nabarmenduko genituzke: Aurrekontu irekiak eta Udal eta 
Elkarteetan partaidetza sustatzeko dirulaguntza deialdiak abiatu 
eta hobetu ditugu urtez-urte. Gipuzkoa eskola irekia jarri dugu abian 
herritarrak, elkarteak eta erakundeetako politikari zein teknikoak 
partaidetzan trebatzeko, eta dituzten beharrei eta aholku eskariei 
erantzuteko. Unibertsitateekin ere lankidetzan aritzen gara, tartean, 
Euskal Herriko Unibertsitateko UIK ikastaroetan, partaidetza 
metodologiak barneratu ditugu. Gipuzkoan eman diren partaidetza 
prozesuak jasoko dituen Geolokalizazio Mapa ere prest dugu. 
Partaidetzarako aurrebaldintzak sortzeko ekintza komunitarioaren 
marko instituzionala definitu dugu. Aldundi barruan, departamentu eta 
zuzendaritza desberdinetan partaidetza bideak errazten lagundu dugu; 
bide luzea dugu aurretik, zeharkakoak erdigunera ekartzen. Nazioartean, 
OGPren markoan, arrakala digitala eta kode etikoa izan ditugu ekinbide.

Zerk ematen dizue indarra eta gogoa?

Estrategikoa ikusten dugu gizarte eraldaketarako, kultura politikoan 
eragitea, herritarrak –antolatuak egon edo ez- politikan aktibo izatea, eta 
demokraziaren oinarri den herritarren partaidetzarako bideak irekitzea.
Herritarren Partaidetzako Zuzendaritzan aritzea interes publikoa 
-jendartearen interesak-, erdigunera ekartzeko aukera gisa ikusten dugu. 
Sinesten dugu egiten dugun lanean, ardura sentitzen dugu, kontraesanak 
ere bizi ditugu. Esango nuke, barne-gogoak ematen digula indarra talde 
teknikoari, ikasten eta eragiten jarraitzeko.

Zergatik partaidetza? Bueltan hasierara… 
Partaidetza zertarako egiten dugun erantzuteko, herritarren partaidetzarik 
gabe non ginatekeen bisualizatzea lagungarria zaigu. Herritarrek 
erakundeok urruti ikusten gaituzte, bai gurean eta baita mundu mailan 
ere. Errealitate ukaezina da, datuak baditugu. Herritartasun aktiboa, 
ahaldundua, informatua ez badugu, zer dugu? Partaidetza arrakalari 
erantzutea dagokigu erakundeoi. Finean, herritarrei galdetzea, 
herritarrekin deliberatzea, dituzten behar eta espektatibei erantzuna 
ematen saiatzea, eta duten parte hartzeko eskubidea bermatzea 
dagokigu. Subjektu eta helburu dira herritarrak, edo? 

Lantaldea 

Non duzue iparra? Labur-labur bota…

Herritarrek Aldundiko politika publikoetan eragitea eta lurraldean 
partaidetza sustatzea dugu xede. Barneratua dugu bidea ibilian egiten 
dela eta prozesuak zaintzen saiatu gara. Ez gara bide azkar, zuzen eta 
ikusgarrienetan ibili, gorabeheratsua izan da ibilbidea, espiralean egin 
dugu aurrera, zirrikituak baliatu ditugu. Iparra argi dugu, bagoaz.

Non jarri azpimarra, prozesuei begira?

Herritarren partaidetzarako bideak errazteko elkarlanean eta saretuta 
aritu gara, nola bestela. Bi prozesu nagusietan jarri dugu azpimarra. 

Batetik, herritarren partaidetzarako araudian, tresnen diseinuan, 
pilotajean, ebaluazio eta sistematizazioan jarri dugu azpimarra. 
Aurrebaldintzei erantzun nahian eta prestaketa lana egiten.

Bigarrenik, konfiantzan oinarritutako organo desberdinen 
egonkortzea lortu dugula esango nuke. Hala, Gipuzkoako Udalekin 
osatzen dugun  Erakunde arteko Espazioan erantzuten diogu tokiko 
eskalan herritarren partaidetza egituratzeko eta koordinatzeko beharrari; 
elkartegintza partaidetzarako bide esanguratsua izanik, Elkarteen 
barruan eta elkarteekin partaidetza erdigunera ekartzeko bidea egin 
dugu Elkarteen Foroan; Gizarte Kontseilua, partaidetzan aditu eta aritu 
direnen aholkularitza organoa, modu eraginkorrean ari zaigu laguntzen; 
Eta Aldundi barruan eragiteko, Herritarren Partaidetzarako Foru 
Batzordea ere badugu. 

Egituraz egitura
bide bat diseinatu da

erakundeak jarri gaitezen
herritarraren eskura.

Lan ildo eta ekintza;
bildu, entzun eta mintza...

Egin, eragin eta ikasiz
bide eginez gabiltza.

Eta hala dihardugu
pausorik pauso seguru:

prozesu honek herritarra du
oinarri eta helburu.

Arau eta lanabesen
aukerak goaz aletzen;

lurra goldatu behar da gero
haziak erne daitezen.

Lokatz artean labainduz,
bide berriak usainduz

espiralean segiko dugu
eta prozesuak zainduz.

Joxe PiñasOlatz Dañobeitia
Itsaso Olaizola

Garbiñe Aramendi Miren Arbelaitz

2019-23 Programaren sarreraren ebaluazioa

Sarrera atal honetan 2019-23 Programaren sarreran 
jasotzen diren lau puntu nagusien inguruko hausnarketa 
laburra egiten da. Lau beharrei erantzuteko sortu zen 
Programa eta behar horiei nola eta noraino erantzun zaien 
laburtzen da ondorengo taulan:

Aldaketaren beharra

Aldaketaren beharra

Administrazio publikoek egungo errealitatean -konplexua, dinamikoa eta anitza-  
gizartearen arazo eta eskaerei erantzun eraginkorrak emateko gaitasun mugatua 
dutela eta aldaketarako beharra dutela jasotzen da 2019-23 Programan.  

Gure ebaluazioa

Lehentasunezkoa izaten jarraitzen du partaidetzaren bidez egungo politikaren 
eta administrazio publikoen izaera eta kultura aldatzen joatea eta herritarren 
ahotsa politika publikoetan txertatzea.

Gobernantza irekia 
eta kolaboratiboa

Gobernantza irekiaren eta kolaboratiboaren markoan garatu da Herritarren 
Partaidetza Programa; Aldundian gai publikoetan kudeaketa gardenagoa, 
eraginkorragoa eta parte-hartzaileagoa izan dadin.

Gure ebaluazioa

Erabakiak ahalik eta egokienak izateko, agertoki berriak antolatu dira eta, 
horretarako, pertsonen laguntza jaso da. Politika egiteko modu berri horrek 
herritarrak politikarekin berriro ere konektatzea bilatzen du.

Herritarren partaidetza

Herritarren partaidetza da herritarren gobernu eta administrazio funtzioekin 
loturiko erabakietan aktiboki parte hartzeko duen gaitasuna, eta gobernantza 
irekia eta kolaboratiboa gehien ezaugarritzen duen dimentsioa.

Gure ebaluazioa

Herritarren Partaidetzako Zuzendaritzaren jarduera asko GFAn hartzen diren 
erabaki politikoetan herritarren parte-hartzea sustatzera eta bermatzera 
bideratuta daude.

2019-23 Legealdia

Gipuzkoako Foru Aldundiak 2019-2023rako Herritarren Partaidetza Programa 
sortu du, Gipuzkoako gizartean parte hartzeko kultura sustatzeko asmoz.

Gure ebaluazioa

Urratsak eman dira herritarren beharretara gerturatzeko eta partaidetza tresnak 
sistematizatzeko. Legegintzaldi honetan partaidetzarako aurrebaldintzak 
sortzen egin da ahalegin nagusia; hurrengo legealdian herritarren eskubideak 
bermatzea izango da helburu nagusia.

Araudia eta ebaluazio-txostenaren markoa

Herritarren parte-hartzea eskubide bat da. Eskubide hau egikaritu ahal 
izateko bide eta kanal egokiak behar ditu eta politika edo jarduketa publikoak 
definitu aurreko faseetan gauzatu behar da. Herritarrek parte hartzeko 
kanalek ahalik eta pertsona gehienen eta anitzenen inplikazioa eskatzen 
dute. Horretarako, hain zuzen ere, Gipuzkoako Foru Aldundiak 2019-
2023 aldirako herritarren partaidetza programa onartu zuen, Herritarren 
Partaidetzari buruzko azaroaren 12ko 5/2018 Foru Arauan jasoa.

Gobernantza Departamentuko Herritarren Partaidetza 
Zuzendaritzaren gida bat izan da eta gipuzkoarrekin harreman 
irekia finkatzeko eta herritarrei parte hartzeko bideak irekitzeko 
estrategiak eta ekintzak zabaltzea izan du helburu.

Legegintzaldi honen amaierara iritsita, GFAren 2019-2023rako 
Herritarren Partaidetza Programaren ebaluazio-txostena 
(aurrerantzean ebaluazio-txostena) duzue eskuartean.

2019-23 urtetako legegintzaldiko ebaluazio-txosten honetan, 
GFAren politika publikoak egin eta ebaluatzeko orduan 
herritarren partaidetza ohikotasunez txertatzeko bidean eman diren urratsak jasotzen dira. 

Barrura eta kanpora begirako ebaluazio-txostena da.

Partaidetza Programaren ebaluazio-txosten honek, barrura begirako jarraipen dokumentua izateaz gain, 
datuak modu ahal den eta errazenean eta ulergarrienean gizarteratzeko eta zabaltzeko bide izan nahi du. 
Izan ere, dokumentuak modu irakurterrazean aurkeztea ere bada herritarren partaidetzarako zuzendaritza 
honen egitekoa. 

Partaidetzan oinarritutako ebaluazioa-txostena da. 

Herritarren Partaidetzako Zuzendaritzako zerbitzuak osatu zuen, Gipuzkoako Lurralde Historikoko eragile 
desberdinen parte hartzearekin, 4 ildo estrategiko dituen eta 12 esparrutan banatuak diren 49 ekintza 
biltzen dituen 2019-23 Programa. Ez ginen zerotik hasi; aurreko programatik eratorritakoei segida eman 
genien, neurri handi batean. Partaidetzan egin genuen lan programa osatzeko: Aldundiko departamentu 
eta zuzendaritza desberdinekin partaidetza prozesuak identifikatzeko diagnosia egin zen; sortu berria zen 
Gizarte Kontseiluaren lehen egitekoa partaidetza programari ekarpenak egitea izan zen; programako ekintzen 
lehenestea burutu zen; lurraldeko gizarte zibila kudeaketa publikoan inplikatzeko zeharkako neurriak kontuan 
hartuak izan ziren; eta Batzar Nagusietan onartua izan zedin, Foru Arauak ezarritako prozedura jarraitu zen.  

Molde berean, balorazio-txosten hau ere modu partehartzailean burutu da. Iturri osagarriak baliatu dira 
balorazioa egiteko, hala nola partaidetza prozesuetan, aurrekontu irekietan, dirulaguntza deialdietan eta 
antolatu ditugun jarduera, proiektu eta aholkularitza zerbitzuetan partaide izan direnen galdetegien emaitzak; 
Zerbitzuen Kartaren jarraipena; Zuzendaritzako zerbitzuaren autoebaluazioa; eta baita gure ekosistema 
osatzen duten organo eta eragile desberdinen –Erakundeen arteko Espazioaren, Elkarteen Foroaren edota 
Gizarte Kontseiluaren- balorazioak ere. 

1. SARRERA

Bestetik, eta modu osagarrian, ibilbide 
narratiboa egiten dugu. Joseba Muxikari 
(Herritarren Partaidetzazko zuzendari ohia) 
eta herritarrei kontatu nahi diegu zer egin 
dugun eta nola bizi izan dugun legegintzaldia. 

Lehen pertsonan arituko gara, zor diegu, 
egin nahi dugu:  “Joseba, zu izan zinen 2019-
2023 Programa honen bultzatzaile, motor 
eta sortzailea. Programaren diseinua amaitu 
genuenean bat-batean utzi gintuzun, eta 
zure lanari segida ematen aritu gara hiru urte 
hauetan. Zuri eskainiak izan ziren programaren 
lehen esker oneko hitzak eta, oraingoan ere, 
Programaren ebaluazioan ari garen honetan, 
zuri zuzentzen gatzaizkizu. Diseinatutakoa 
nola gauzatu dugun kontatu nahi dizugu, 
nola bestela. Ziur gaude harro sentituko 
zinatekeela egindako lanaz, eta oraindik bidea 
egiteko dugun arren, abian gaude”.

Aurrera begirakoak

Ebaluazio-txosten hau aurrera begirako kudeaketa erraminta ere bada. Prozesuan lagunduko digu hurrengo 
programaren iparra zehazten, gabeziak identifikatzen, hobetzen jarraitzen, lehenesten, ekiten eta hauspotzen.  
Izan ere, ebaluazio-txosten honen 3. atalean identifikatu diren legegintzaldiko ikasketek eta etorkizuneko 
erronkek lagunduko digute 2023-2027 Programaren oinarriak ezartzen.

Urtez urteko memoriak

Partaidetza Programaren txosten honen baitan, urtez 
urteko partaidetza memoriak ere osatu eta jaso dira 
5/2018 Foru Arau horretako 7. artikuluak eta 36. artikuluak 
ezarritakoa betez. Urteko memoria hauek eskuragarri 
daude QR bidez partaidetza webgunean. Epe laburrerako 
kudeaketa-tresna egokiak izateaz gain, aukera ematen 
dute modu sistematikoan urte bakoitzean burutu diren 
ekintzen betetze-maila neurtzeko eta ebaluazioa egiteko. 
Berrikuntza gisa, 2019-23 legegintzaldia txirrindularitza 
lasterketa ibilbide baten bidez irudikatu da ebaluazio-
txosten honetako 2.1. atalean,  eta legegintzaldiko urte 
bakoitzerako etapa nagusia eta goiburua zehaztu dira.

Txostenaren egitura:  
Ebaluazio-txosten honek bi irakurketa osagarri biltzen ditu. 

Ebaluazio-txostenaren atal nagusiak ondorengoak dira: Aurkezpena; Sarrera; Gure ibilbide narratiboa 
eta legegintzaldia datuetan; Legegintzaldian ikasitakoak eta etorkizuneko erronkak; Ekarpenetarako 
tartea eta Itxiera.

Bereziki azpimarratu nahi dugu ebaluazio-txosten honek dituen bi irakurketa maila osagarriak. 

Batetik, eta ohikoa denez, 2019-23 Programaren diagnosia eta ebaluazioaren irakurketa egiten da, 
Herritarren Partaidetzako 2019-2023ko egitura jarraituz: zehazki, 4 ildo estrategiko eta 12 esparrutan 
banatuak diren 49 ekintzen jarraipena egiten da eta, horretarako, Programan ezarritako hiru euskarri tresnak 
-egikaritze egutegia, komunikazioa eta sozializazioa zein monitorizazioa- baliatu dira. 

Ebaluazio-txosten honetan, 49 ekintza horien guztien multzokatzea ere egiten da, datu esanguratsuenen 
balorazioa kualitatiboago bat egin ahal izateko.

Joseba Muxika

12 13

Ebaluazio-txostena 2019-20231. Sarrera



2.1. Gure ibilbide narratiboa

NOR GARA? 
Gipuzkoako Foru Aldundiko Gobernantza Departamentuan 
kokatzen den Herritarren Partaidetzako Zuzendaritza gara. Talde 
txikia gara: Gobernantzako diputatuaren gidaritzapean ari gara 
egunerokoan zuzendaria (Joseba Muxika lehenik eta Mikel Pagola 
jarraian), zerbitzuburua, teknikariak  (lau hasieran, bost egun) 
eta baita Ana Elezgarai, zuzendariaren idazkaria ere, herritarren 
partaidetzarako zerbitzuaren baldintzarik gabeko laguntzailea. 

EGINDAKO IBILBIDEAREN GAKOAK
Gure Bihotza

Gure bihotzaren taupada dira herritarren partaidetza eta ekintza komunitarioa; 
txanpon beraren bi aldeak dira. Gipuzkoako gobernu organoa garen heinean, 
politika publikoetan herritarren partaidetza bideratzeko bideak, tresnak eta 
baliabideak eskaintzen ditugu zeharkakotasunez. Ekintza komunitarioa lurraldean 
eman dadin instituzioetako markoa eta oinarriak zehaztu ditugu.

Iparra eta helburuak

Iparra argi dugu, badakigu nora joan nahi dugun. 2019-23 Programan jasotako 
helburuak erdietsi ditugu:  

• Politika publikoak prestatzeko eta ebaluatzeko 
herritarren partaidetza txertatzea.

• Herritarrekiko harreman irekia finkatzea.
• Parte hartzeko eta komunikatzeko bide berriak irekitzea.

Helburu horiek argi izateak lagundu digu bidea egiten eta lehentasunak ezartzen. Eta, hori horrela izan da 
ere, bidea ere helburu dugu. Izan ere, helburuetara iristeko egiteko moduek garrantzi berezia dute gure 
Zuzendaritzan; prozesuak zainduz eta elikatuz lan egiten dugu. 

2.Legegintzaldian gauzatutakoak:  
egindakoak eta lorpenak

Elkarlanean 
oinarritzen gara, 
sarelana zainduz 
eta elikatuz; 
ekosistema baten 
parte gara. 

Lan-markoa

Sareak

Herritarren Partaidetza Zuzendaritza

Hartzaileak

Organoak

Lankidetzazko eragileak

Tresnak eta baliabideak

Norentzat eta zer egin dugu? 

Herritarrontzat ari gara lanean, herritarrek politiketan parte hartzeko 
bitartekoak jarriz, bidea erraztuz. Elkarlotuta dauden lau bloke nagusitan 
laburtuko dizuegu nola aritu garen eta bloke bakoitzean zer egin dugun. 
Horretarako, Programako 4 ildo estrategiko eta 12 esparrutan banatuak 
diren 49 ekintzen jarraipena egiteko, horiek multzokatu egin ditugu.

Legegintzaldi honetan egindakoak eta lortutakoak hauek dira:

1. PARTAIDETZARAKO KANALAK  
ETA BIDEAK EZARRIZ ETA BULTZATUZ.

Partaidetzarako kanalak ezartzea da gure egitekoetako bat eta horiek abian jarrita, ondorengoak egin ditugu:

• Partaidetza Markoa definitu dugu. 

• Ekintza Komunitarioaren Marko instituzionala definitu dugu Gipuzkoako Udalekin elkarlanean, 
erakunde arteko Espazioaren baitan. Ekintza komunitarioaren markoak bidea ireki digu 

lurreratzea egiteko eta toki mailan garatzeko estrategiak martxan 
jartzeko. Lanketa horrek begirada zabaltzea eragin du eta aliantza 

eta sare berriak egiteko aukera; bide berriak arakatzen 
lagunduko du, eraldaketa foku duten politika publikoen 

arteko elkarlanari begira (migrazioa, gazteria…)

• Foru Arauak aurreikusten dituen partaidetza-tresnen sistematizazioa egin dugu, protokoloak onartu 
ditugu eta horiek erregelamendu proposamenean jaso ditugu. Legegintzaldi bukaera honetan Foru 
Arauaren ebaluazioa ere egiten ari gara, partaidetza markoaren berrikuspenarekin batera. 

• Deliberaziozko partaidetza prozesuetan, ausazko partaidetza sistema integratu dugu, Gipuzkoa 
mailan abiatu dugun proiektu bat baliaturik. 

• Aurrekontu parte hartzaileak.

Aurrekontu irekiak: 2017tik urtez urte abiatu diren aurrekontu irekiak sistematizatu ditugu; herritarren 
ebaluazioak oso positiboak izan dira (2020 eta 2022); eta Aldundiko zeharkako barne gogoeta prozesu 
baten ostean, hobekuntzak modu progresiboan txertatzen  joan gara urtez urte. (8.ekintza). 

Programan aurreikusi gabeko IDEIAK-Mugaz gaindiko aurrekontu irekien deialdi berria abiatu dugu 
(2022 eta 2023). Pirinio Atlantikoetako Departamentu Kontseiluaren eta Gipuzkoako Foru Aldundiaren 
artean mugaz gaindiko aurrekontu parte-hartzaileak abian jartzeak funts komun bat sortu dute, bi 
aldeetako herritarrek eta elkarteek mugaz gaindiko ekimenak eta proiektuak gara ditzaten bultzatzeko, 
bereziki gazteengan eraginez. Deialdiaren bi unetan gauzatzen da herritarren partaidetza: alde batetik, 
proiektuen aurkezpen prozesuan; bestetik, proiektuak hautatzeko fasean herritarrek bozkatzen eta 
aukeratzen dituzte dirulaguntza jasoko dituzten proiektuak.  

• Aldundiko beste zuzendaritzekin, udalekin edota Etorkizuna Eraikiz-en markoan bestelako partaidetza 
prozesuak eta proiektuak ere burutu ditugu, hauetako batzuk, Partaidetza Programan aurreikusi 
gabekoak. Parte hartu dugun prozesu eta tresnen artean daude, adibidez, Energia jasangarriaren 
Estrategiarako Plana 2030 edota Gipuzkoako Herritarren Batzarra: Landa-eremua eta Klima. (7.ekintza)

• Ordea, ez dira Partaidetza Programan jasotako herri kontsultak, herritar panelak eta epaimahaiak, ez 
eta arau aurreproiektuak abian jarri, proposamenik jaso ez dugulako. (1-6 ekintzak). 

Partaidetza kanalak ezartzen egindakoak, ondorengo lorpenak ekarri dizkigu: 

• Partaidetzaren kontzeptualizazioa egitea lortu dugu, Foru arauaren 
ebaluazioarekin, erregelamenduaren zehaztearekin eta partaidetza eta ekintza 
komunitarioaren markoaren definizioarekin emandako urratsekin.

• Partaidetza-tresnen sistematizazioa egin dugu. 

• Aurrekontu irekiak, dirulaguntzak eta horien ebaluazioa egiteko modua sistematizatzea lortu dugu. 

• Mugaz gaindiko proiektuak abiatzea lortu dugu, IDEIAK deialdiaren bidez.

• Eragin handiko gaietan partaidetza txertatzen hasi gara, hala 
nola 2030 Energia jasangarriaren Estrategiarako Planean.

• Ausazko partaidetza txertatu dugu deliberazio prozesuetan.

• Urratsak eman ditugu Aldundiko Planen diseinuan 
partaidetza barneratzen.

2. BALIABIDEAK SORTUZ ETA ESKAINIZ.

Parte hartzean hezitzeko eta motibatzeko baliabideak eskaini ditugu eta partaidetza egiten lagundu dugu. 
Baliabideak sortuz eta eskainiz, ondorengoak egin ditugu:

•  Gipuzkoako Eskola Irekia (GEI).

Partaidetzan ezagutza, esperientzia eta praktika onen hedapena eta transferentzia egiteko gunea da GEI. 
Ikuspegi komun baten baitan, eta espazio ezberdinetan egin dugun ebaluazio eta beharren hausnarketari 
esker, Aldundi barruan, Udal eta erakunde txikietako politikari eta teknikariei, elkarteei  eta herritarrei 
zuzendutako egituratutako prestakuntza baliabide nagusia bilakatu da GEI.

 » 2020an OGP-Euskadiko eskarmentua erabiliz zerbitzu barruan lanketa abiatu genuen. Lehen 
proposamena diseinatu eta Erakunde arteko Espazioaren testuinguruan hiru esperientzia ezagutzeko 
lan-saioa burutu genuen: Donostia, Añana eta Tolosa.

 » GEI 2021 urtean jarri genuen abian. Gasteizko eskola eta OGP proiektuan aritutako aholkularitzarekin 
lan-prozesua bideratu genuen Gipuzkoako eskola egituratzeko: Zerbitzu barruan lan-saioak eta mintegiak; 
GFA barruan elkarrizketak eta teknikariekin saioa; eta gure sareetako hainbat pertsona hautatuekin 
kontrastea. Gure zerbitzuan proposamen ezberdinak  landu bitartean, Udal Etorkizuna Eraikiz ekimena 
abian jarri zen, eta prozesua berrikusi eta birdimentsionatzeko  beharra azaldu zen. 

 » 2022an GEI egitura finkatu genuen eta 2023an bere irismena handitzen hasi gara eta prestakuntza-
trebakuntza ekimenen aterkia izateko urratsa eman dugu. Legegintzaldia amaitu aurretik ebaluazio 
formala garatzearekin batera, hurrengo legegintzaldirako planifikazio berria diseinatu dugu, ditugun 
organo ezberdinen ebaluazioak aintzat hartuta. 

• GEIn eskaini dugun trebakuntza-eskaintza esanguratsua izan da:

 » Aldundi barruan: GFAren barnean herritarren 
partaidetzaren eta ekintza komunitarioaren 
inguruko formakuntza antolatu dugu, Aldundiko 
langileei eta politikariei zuzendua. Parte hartu 
dutenen balorazioa oso ona izan da.

 » Udal eta erakunde txikietan: Erakundeen 
arteko Espazioan herritarren partaidetzaren eta 
ekintza komunitarioaren inguruko trebakuntza 
beharrak identifikatu ditugu. 

 » Elkarteetan:  Ekintza gisa jasota ez 
dagoen arren, 2021 eta 2022 urteetan 
burutu dira prestakuntza saio batzuk.   
 

• Dirulaguntzak eskaini dizkiegu urtero udalei eta elkarteei. Partaidetza prozesuak burutzeko edota 
partaidetzaren sistematizazioa egiteko dirulaguntzak dira. Urte hauetan dirulaguntzen inpaktua neurtu 
eta handitu dugu. 

 » Covid-19aren eraginak: 2020 eta 2021 urteetan, laguntza jasotako eskaera batzuk ezin izan ziren 
gauzatu. Udalek zein elkarteek zailtasunak izan zituzten partaidetza proiektuak aurrera eramateko.

 » Dirulaguntzen partidak goranzko joera izan dute Covid-19 ostean, 2022 urtean. 

 » Eskaeren kalitatea handitzen ari da eta dirulaguntza eskaeren gaiak dibertsifikatzen joan dira.

 » Dirulaguntzen oinarriak eta deialdiak espektatiba eta beharretara egokitu ditugu. 

 » Udalen dirulaguntzetan ekintza komunitarioaren epigrafea sartu dugu eta oinarrietan hobekuntzak 
barneratu ditugu. Elkarteen kasuan, dirulaguntzen jarraipenerako metodologia zehazteko proiektu 
pilotua jarri dugu abian elkartegintzaren bidezko partaidetzak politika publikoetan duen eragina 
handitzeko helburuz. 

 » Zeharkako arloak –hizkuntza, generoa eta aniztasuna- dirulaguntzen eskaera eta zuriketan 
barneratu ditugu. 

 » Ebaluazioa egiteko udal eta elkarteen gogobetetzearen neurketarako prozesu bateratua 
sistematizatu dugu. 

UDALAK: aurrekontuaren 
bilakaera (2019-2023)

ELKARTEAK: aurrekontuaren 
bilakaera (2019-2023)

Deialdiaren 
urtea

GFAk 
baimendutako 
aurrekontua €

Onartutako 
eskaerak

GFAk 
baimendutako 
aurrekontua € 

Onartutako 
eskaerak

2019

350.000 
(2019-2020 

urteetan 
garatzeko)

48 150.000 24

2020 350.000 47 150.000 26

2021 350.000 47 150.000 44

2022 490.000                        56 260.000 38

• Geolokalizazio Mapa: Gipuzkoako partaidetza baliabideen mapa interaktiboa.

2021. urteaz geroztik diruz lagundu ditugun parte hartze prozesuak argitaratu ditugu partaidetza 
webgunean eta baita liburuxka bidez. Geolokalizazio Maparekin urrats sendoa ematera goaz: partaidetza 
esperientziak mapa interaktibo batean jasoko ditugu, gaika bilaketa egiteko aukerarekin. Mapan bilduko 
dira: GFA barruan dinamizatutako partaidetza prozesuak;  diruz lagundu ditugun udal eta elkarteen 
partaidetza esperientziak; eta baita udaletan parte hartzea nola egituratuta dagoen. Aurrera begira, 
udal eta elkarteek euren esperientzia propioak zuzenean Geolokalizazio Mapara igotzeko aukera izatea 
aurreikusten dugu eta partaidetza-tresna desberdinen berri ematea ere bai. 

• Partaidetza Plataforma

Partaidetza prozesuak kudeatzeko beharrezko ikusi genuen plataforma bat sortzea. Plataforma horretan 
partaidetza prozesuen inguruko informazio eta xehetasun guztiak jasotzen dira eta herritarren online 
partaidetza ahalbidetzen da. Prozesuak berritu ahala, plataforman hobekuntzak barneratzen ditugu 
modu jarraian eta udalei ere aukera eskaintzen diegu plataforma hori erabiltzeko. 

• Aholkularitza

Aholkularitza eskaintzen dugu Aldundi barruan eta baita udaletan eta elkarteetan ere.

 » Aldundian: beste departamentu eta zerbitzuetara herritarren partaidetza sustatzeko helburuz 
aholkularitza eskaintzen bidea ireki dugu, oraindik egonkortu ez bada ere. Badugu bidea egiteko. 

 » Udaletan: espazioaren egonkortzea udalen aholkularitza zerbitzua bideratzeko baliagarria izan da. 
Bertan planteatu diren beharretatik sortu dira aholkularitza eskaerak. Zazpi herrietatik jaso ditugu 
eskaerak eta eskaini dugu aholkua. Beharretara egokituta, herri txikiei zuzendutako aholkularitza 
berezitua eskaintzea bermatu dugu.

 » Elkarteetan: elkarte desberdinekin kontrastea egiten dugu; Elkarteen Foroan eztabaidagai izan da eta 
hobetzekoen artean lehentasunezko ikusi dugu zerbitzu honen irismena eta espektatibak berrikustea. 

• Komunikazioa eta dibulgazioa

Partaidetzaren kultura gizarteratzeko bide desberdinak urratu ditugu.

 » Herritarren Partaidetzako Webgunean eskuragarri jarri ditugu euskarri desberdinak, modu errazean 
informazio esanguratsua jasotzeko eta Gipuzkoako Eskola Irekirako sarbidea.

 » Udako ikastaroak, partaidetzari lotutako solasaldiak eta mintegi zein gogoeta saioak antolatu 
ditugu.

 » Gidak argitaratu eta e-buletinak zabaldu ditugu. Udalen prozesu parte hartzaile baten diseinua, 
exekuzioa eta ebaluazioa egin ahal izateko erabilgarri suerta daitezkeen tresna metodologikoak eskura 
jartzeko bidean urratsak eman dira.  

• Administrazioek sustatzen dituzten partaidetza prozesuak ebaluatzeko gida (2019) 
• Arrakala digitalaren gida (2022)
• Administrazioei zuzendutako Ekintza Komunitarioaren Markoaren gida (2022)

 » Herritar Erakundeen Erregistroa martxan dugu eta herritarrei eskubideen berri emateko bidea 
ireki dugu.  

 » Partaidetzako profesionalen profila eta gaitasunak zehazteko urratsak eman ditugu.

 » Aitortza(31-32 ekintzak). Udalen, elkarteen eta bestelako eragileen aitortzan oinarritzen da 
Zuzendaritzan egin dugun lana. Aitortza modu kolektiboan bideratu dugu, neurri handi batean, 
organoekin elkarlanean.

 » Plataforma Kolaboratibo baten sorreran hausnarketa hasi dugu Aldundiko Estrategia 
Zuzendaritzarekin batera (33.ekintza)

Baliabideak sortuz eta eskainiz egin dugunarekin, ondorengoak lortu ditugu: 

• GEI: Aldundi barruan, udaletan eta elkarteetan partaidetza-trebakuntza eta kapazitaziorako espazio bat 
konfiguratzen hastea.

• Geolokalizazio Maparen bidez, partaidetza gizarteratzea.

• Dirulaguntzen bidez, partaidetza prozesuak sustatzea eta partaidetza egituratzen laguntzea.

• Partaidetza prozesuak eta proiektuak abian jartzeko oinarriak zehaztea.

• Nazioarteko partaidetza eta gobernantza sare profesional desberdinetako kide gara.  

 » OGP-Euskadiko 3. taldeko lidergoa hartu dugu. OGPren lehen planean Partaidetzaren Berrikuntzarako 
Laborategia sustatu genuen. Bigarren planaren baitan gure zuzendaritzak, Innobasquerekin batera, 3. 
konpromisoaren lidergoa hartu du 2021. urtean hasi eta 2024. urtera arte. Konpromiso talde honetatik 
eratorri da gure egungo Eskola Irekiaren eredua (GEI) eta beste bi gai nagusi jorratu ditugu: arrakala 
digitala eta kode etikoa. Arrakala digitalari dagokionez, 2022an egoeraren azterketa egin eta 2023an 
arrakala digitalaren gida garatu dugu. Kode etikoaren gaiarekin hasi gara 2023an egoeraren azterketa 
eta praktika onak ezagutzen. Aurrera begira, erakundeetan partaidetzan diseinatzen eta garatzen diren 
kode etikoak lantzeko ibilbide orria zehaztea aurreikusten dugu.  

 » Nazioarteko beste sare batzuetan ere parte hartzen dugu: The Participatory Group, Novagob, OIDP 
eta sortu berria den, Red(e) deliberación/deliberação.

• Unibertsitateekin lankidetzan aritzen gara.

 » 2020tik hitzarmena sinatuta dugu Euskal Herriko Unibertsitateko Uda Ikastaroen Fundazioarekin. 
Herritarrekin harreman zuzena bultzatzeko eta partaidetza kultura zabaltzeko UPV/EHU Uda 
ikastaroetan partaidetza txertatzea lortu dugu (10 ikastaroetan) eta 2023an parte hartu NAHI-AHAL-
JAKIN Solasaldiak antolatu ditugu; eta baita beste lau ikastaro ere.

 » Beste unibertsitateekin ere elkarlana burutzen dugu, hala nola Gizarte Kontseiluko kide diren EHU, 
Deusto eta Mondragon unibertsitateekin. 

Sarelanean egin dugun lanen bitartez, ondorengoak lortu ditugu: 

• Partaidetza sareetan aktibo izatea eta batzuetan, OGP-Euskadin, adibidez, lidergoa ere hartzea.

• Sarean identifikatutako gai eta erronkei tokiko erantzunak elkarlanean diseinatzea eta abiatzea.

• Elkarteek tokiko instituzioekin harremantzeko dituzten zailtasunak identifikatzea

• Unibertsitatearekin lankidetza burutzea. 

3. SARELANA ZAINDUZ ETA ELIKATUZ.

Elkarlanean sustatzen dugu partaidetza, nola bestela. Eragile desberdinekin ditugun harremanak zaintzeari 
garrantzia ematen diogu, saretuta lan egiten dugu; ekosistema baten parte gara. Tokian tokiko gure sarea 
anitza eta aberatsa da eta nazioartean gertatzen denarekin ere adi gaude. Gure erronka izaten da esperientzia 
anitzetatik edanez tokiko erantzunak elkarlanean diseinatzea.  

Saretze lan horietan, ondorengoak egin ditugu:

• Aldundi barruan zeharkako arloa da herritarren partaidetza eta, beraz, departamentuen eta 
zuzendaritzen arteko egituretan aktibo ari gara herritarren partaidetzarako eskubidea bideratzeko 
helburuz. Lagundu egiten dugu partaidetza kulturan urratsak ematen.

• Partaidetza kanalak, egiturak eta baliabideak diseinatzen eta osatzen ditugu Gipuzkoako udalekin, 
elkarteekin, unibertsitateekin, erraztaile lanetan lagundu diguten aholkularitzekin, eta bestelako eragile 
eta erakundeekin. 

2. Legegintzaldian gauzatutakoak: egindakoak eta lorpenak

• Ekintza komunitarioaren marko kontzeptuala zehaztu dugu. Aldundiko eta lurraldeko udalen ekintza 
publikora bideratutako marko kontzeptual, estrategiko eta operatiboa dugu.

• Esperientzien trukea egin dugu.

Trebakuntza mintegiak, hitzaldiak eta jardunaldiak antolatu edo babestu ditugu, tartean, 
2023an gauzatu berri den “Partaidetza, Ikerketa-Ekintza Eta Garapen Komunitarioari 
Buruzko Nazioarteko Jardunaldiak”.

• Baliabideen eskaintza egin dugu dirulaguntzen, aholkularitzaren eta laguntza-
teknikoaren bitartez.

Lortutakoa:

• Norabide partekatua eraikiz, Espazioa mantendu eta egonkortzea lotu dugu.

• Elkar ulertzeko eta elkarlanerako markoak sortzen hasi gara.

• Konfiantza gunea sendotu dugu.

• Udalen beharrak entzuten eta horietara egokitzen ibili gara.

4. EGITURAK EGONKORTUZ ETA ARAUDIA GARATUZ.

Herritarren partaidetza bideratzeko organo eta egitura desberdinak sortu ditugu. Ondorengo lauak dira gure 
organo nagusiak: Erakunde arteko Espazioa; Elkarteen Foroa; Gizarte Kontseilua; eta, Aldundi barruko Foru 
Batzordea. 

Egun esan dezakegu  egitura horiek egonkortu ere egin direla urte hauetan guztietan zehar. 

Araudiari dagokionez ere, eman ditugu urratsak. Egun, Foru Arauaren ebaluazioa eta partaidetzako 
erregelamenduaren garapena egiten ari gara. Erregelamenduaren zabalpen egokia egiteko, herritar 
guztientzat ulerterraza eta bisuala izan daitekeen modua aztertzen ari gara. Behin onartuta, Erregelamenduak 
aurreikusten dituen partaidetza tresnen garapena egingo dugu; barne prozedurak zehaztuko ditugu; eta 
araudiak jasotzen dituen eskubideen berri emango diegu herritarrei.

Organoen egituratzeari dagokionez, ondorengoak egin eta lortu ditugu:

• ERAKUNDE  ARTEKO ESPAZIOA

Gipuzkoako Lurralde Historikoko Erakunde arteko Espazioa gabezia eta behar handienak dituzten udalerriei 
babes instituzionala eskaintzeko gune gisa eraiki dugu, baina baita herritarren partaidetza indartu dadin 
jardunbide egokien trukerako sareak eraiki, sinergiak bilatu eta herritarren partaidetzarako prozesuak 
berrelikatzeko ere.

Erakunde arteko Espazioaren xede nagusia Foru Aldundiaren eta toki entitateen zeharkako jardunetan 
herritarren partaidetzaren garapenean lan egitea da eta horretarako, Espazioak elkarrizketak sustatzeko eta 
herritarren partaidetzako politikak bultzatzeko erakunde-esparrua izan nahi du; esperientzia eta praktika 
onak trukatzeko eta arlo horretako gaiak denon artean ikasteko esparru bat.

Egindako bidea egonkortu eta hedatu nahian, eta jorratutako norabidean urratsak ematen jarraitzeko 
helburuarekin, udalerrietako behar komun eta zehatzei erantzuten diteen lan-ildo estrategikoak definitu 
ditugu, herritarren partaidetzako udal-teknikari eta ordezkarien erreferentziazko lan-sarea izanik.

Jarraian jasotzen dira urte hauetan Espazioan egindakoak eta lortutakoak. 

 WEB: 2019-2023 aldiko jarduerak ezagutzeko klikatu hemen

Egindakoak:

• Bost lerro-estrategikoen definizioa onartu dugu: 

1. Gipuzkoako lurraldearen herritarren partaidetzako markoa (diskurtsoa, errelatoa…) definitzea.

2. Izaera komunitarioa eta herritartasuna lantzea.

3. Herritarren partaidetza sustatzeko administrazioaren lan dinamikak aztertu eta baldintza egokiak 
sustatzea.

4. Komunikazioa eta transferentzia lantzea, jakintza partekatua.

5. Partaidetza kultura sustatzen jarraitzeko etengabeko formazioa eskaintzea.

• Espazioaren egituratzea egin dugu:

1. Espazio orokorra edo plenarioa, lurraldeko udalak biltzen dituena.

2. Espazio exekutiboa, Espazioaren plangintzaren inguruan erabakiak hartzen dituena.

3. Foro teknikoak, deliberazio teknikorako eta proposamenak egiteko egitura gisa.

2. Legegintzaldian gauzatutakoak: egindakoak eta lorpenak

Lorpen nagusiak:

• Dirulaguntzen egokitzapenerako azterketa egitea. 

• Proiektu komunak definitzea.

• Konfiantza gunea sortzea.

• ELKARTEEN FOROA

Elkarteen Foroa Gipuzkoan prozesu, proiektu eta ekimen ezberdinen bidez herritarren parte-hartzea 
bultzatzen duten herritarren erakunde edo elkarteek eta gure zuzendaritzak osatzen dugu. Topagune eta 
elkarlanerako gunea da, non partaidetza-kultura bat garatzeko ikaskuntzak eta tresnak partekatu daitezkeen, 
eta elkarren arteko lankidetza ahalbidetzen den. Horretarako bakoitzaren rolak, eskumenak eta berezitasunak 
aitortzearekin batera, harreman publiko-sozialerako modu berriak aztertu eta esperimentatu nahi ditugu, 
herritarren partaidetza indartzen laguntzeko.

Foroko kideek 2020ko abenduan modu kolektiboan egindako planteamendua izan zen eta 2021eko urtea izan 
zen Foroaren lehen urte osoa. Elkarteen Foroaren helburuak honako hauek dira:

1. Elkar-ezagutzan sakontzea: elkarte eta eragileak beraien artean eta elkarteak eta Gipuzkoako Foru 
Aldundiaren artean.

2. Lurraldean egiten den elkartegintza eta horrek gizarteari egiten dion ekarpena aitortzea, sozializatzea 
eta ikusaraztea. Elkartegintza, gainera, oso anitza da dituzten xedeei eta lantzen dituzten gaiei 
dagokienez.

3. Herritarren parte-hartzeari buruz eta Gipuzkoan eta hortik kanpo bultzatzen diren partaidetza-ereduei 
buruz hausnartzea eta sakontzea. Zein eredu sustatu nahi dugu (inklusiboa) hausnartzea.

4. Erakundeen parte hartzearekin lotutako prestakuntza-beharrak identifikatzea eta horiei erantzutea.

5. Gipuzkoako Foru Aldundiak herritarrei eta herritar erakundeei politika publikoetan eragiteko 
eskaintzen dizkien tresnak ezagutaraztea: Foru Araua, Herritarren Partaidetza Programa, diru-
laguntzak eta beste batzuk.

Jarraian jasotzen dira urte hauetan guztietan Elkarteen Foroan egindako eta lortutako nagusiak: 

Egindakoak:

• Elkarteei zuzentzen zaizkien dirulaguntzen jarraipena egiten ari gara. Horretarako 2023an bost elkarteekin 
batera, dituzten behar eta proposamenak aztertu ditugu eta proiektuen jarraipena eta hobekuntzarako 
metodologia bat diseinatzen hasiak gara.

• Elkarteen helburuen eta proiektuen ezagutza eskuratu dugu, elkartegintzan dauden erronkak eta 
beharrak identifikatzarekin batera.

• Udalei zuzendutako dekalogoa onartu dugu. Elkarteek udalekin harremanetan jartzen direnean dituzten 
esperientzietatik abiatu da Foroa eta azterketa hori eginda, Udalei proposamen edo iradokizunak jasotzen 
dituen euskarria onartu dugu.

• Elkarteei trebakuntza eskaini diegu.

Nahi izanez gero, Elkarte Foroaren urteko memoriak eskuragarri dituzue webgunean.  
Elkarteen foroa - Partaidetza - Gipuzkoako Foru Aldundia

2. Legegintzaldian gauzatutakoak: egindakoak eta lorpenak

• GIZARTE KONTSEILUA

Gizarte Kontseilua - Partaidetza - Gipuzkoako Foru Aldundia

Herritarren Partaidetzarako Gizarte Kontseiluaren eginkizun nagusia partaidetzaren inguruan Gipuzkoako 
Foru Aldundiari aholkua ematea da. Zehazkiago, berau arduratzen da: herritarren partaidetzaren alorreko 
helburu eta jardueren definizioaz; gauzatuko diren partaidetza prozesuen jarraipenaz eta ebaluazioaz; eta, 
partaidetzaren esperientzian oinarriturik, egoki ikusten dituen jarduera edo erreforma proposamenak egiteaz. 

Gizarte Kontseiluaren lehen egiteko nagusia, hain zuzen ere, 2019-2023 Partaidetza Programaren 
edukietan aholku ematea eta programa bera balidatzea izan zen. Eta, beraz, Gizarte Kontseiluaren 
ekarpenekin osatu ditugu, bai esku artean duzun ebaluazio-txosten honetan jasotzen diren ondorioak, bai 
hurrengo programari begira identifikatu ditugun ikasketak eta erronkak ere.

Jarraian jasotzen dira urte hauetan Gizarte Kontseiluan egindako eta lorpen nagusiak: 

Egindakoak

• 2020 eta 2021. urteen ezaugarri nagusiak Covid pandemia eta haren kudeaketa izan zirenez gero, Gizarte 
Kontseiluak hiru lan saio berezi egin zituen, besteak beste, pandemiak herritarren partaidetzan (eskubide, 
betebehar, aukera eta baldintzetan) izandako eragina aztertzeko eta horren ondorioz indartu eta baztertu 
beharrekoak identifikatzeko.  

• 2021 urtean, Gipuzkoako aurrekontu irekien leheneste fasean parte hartu zuen.

• 2022 eta 2023 urteetan, Gizarte Kontseiluan bi lantalde eratu ditugu Gizarte Kontseiluko kideen artean 
eta estrategikotzat jo dituzten bi ekinbide zehatz bideratu ditugu:  
Batetik, Parte hartu nahi-ahal-jakin solasaldiak antolatu ditugu UIKekin elkarlanean.  
Bideoa eskuragarri duzue hemen. 
Bestetik, Partaidetza-tresnak lantaldea eratu da. Lantalde honen helburua izan da 
Gipuzkoan eta mundu mailan abiatu diren partaidetza esperientzia esanguratsuak 
aukeratu eta aztertzea eta, behin hori eginda, gure foru arauan zehazten diren 
partaidetza-tresna bakoitzaren indargune, ahulezia eta aukerak jasotzea.

• Gure zuzendaritzaren funtzionamenduan Gizarte Kontseiluaren aholkuak barneratzea lortu dugu.

Gizarte Kontseiluaren bi lorpen nagusiak ondorengoak dira: 

• Konfiantzazko organo eraginkorra izatea. 

• Kideen arteko eztabaidarako eta sormenerako  
espazioa izatea.

• HERRITARREN PARTAIDETZARAKO FORU BATZORDEA (FORU BATZORDEA). 

Foru Batzordea - Partaidetza - Gipuzkoako Foru Aldundia 

Aldundi barruan partaidetza zeharka bideratzeko beharrezko egitura zaigu Foru Batzordea.  Herritarren 
partaidetzaren arloan Aldundiak zertzen dituen jarduerak koordinatzea du xede. Zehatzago, bi helburu nagusiak 
dira: arauan jasota dauden partaidetza prozesuak garatzeko jarduerak koordinatzea; eta partaidetzarekin 
lotuta foru departamentuek garatzen duten jardueraren koherentzia eta osagarritasuna lortzea.

Herritarren Partaidetzarako Foru Batzordearen 5/2018 Foru Arauaren V. Tituluaren hirugarren Kapituluan 
arautzen dira bere egitekoak.  

Foru Batzordeak gure 2019-23 Programaren garapenean izan duen egiteko nagusia departamenduen 
arteko erabaki politikoak hartzea izan da. Partaidetza Aldundi barruan bideratzea behar izan dugun 
kasuetan jo dugu Foru Batzordera eta zeharkakotasunez eraginkorrak izaten eta partaidetza prozesuak 
bideratzen lagundu digu. 

Foru Batzordearen lorpen nagusia izan da Aldundiko departamentuak 
koordinatzea eta erabaki praktikoak hartzea. Zeharkakotasuna 
praktikan abiatzea ez da erraza izaten erakunde publikoetan 
eta Foru Batzordeak partaidetza Aldundi barruan 
bideratzeko ezinbesteko laguntza eskaini digu. 

EGINDAKO IBILBIDEAREN ETAPAK
Legegintzaldi osoko ebaluazio-txosten honen hurrengo atalean eskuragarri dituzue urtero osatu ditugun 
txostenak. Edonola ere, urte bakoitza txirrindularitzako lasterketa bateko etapa izan dela irudikatzen dugu 
eta hemen kontatuko dizuegu, labur-labur, gure lasterketa nolakoa izan den. 

HPZ taldea: erlojuz kontrakoan, berdea da gure mailota.

Herritarren Partaidetzako zuzendaritzakoak askotariko txirrindularitza taldea gara; ezohikoa agian. Ez ditugu 
bizikleta estatikoak erabiltzen, mugimenduan dabilen taldea gara. Badakigu bizikleta elektrikoan ibiltzen, 
baita tandem-ean ere; paseokoan ez horrenbeste, erritmo bizian gabiltza; mendikoan bai, gure lurraldeak 
horrela eskatuta; eta, nola ez, lasterketetan ere trebatu gara. Taldeko kultura da gurea, erreleboka aritzen 
zaildu gara, fondo handikoak gara. Esan dezakegu ohiko lasterketatan mailot berdea daramagula soinean: 
egun eta etapa batetan dena eman baino, etapa guztietan erregularrak izaten saiatzen garen taldea.

Egungo txirrindularitzan berezko baloreak islatzen saiatzen gara. Txirrindularien arteko elkartasunak etapak 
irabazteko baino gehiago balio duelakoan gaude. Herritarren Partaidetzako Zuzendaritza garenez gero, argi 
dugu txirrindulari onak bezain garrantzitsuak ditugula denen onura zaintzeko kontzientzia duten liderrak. 
Txirrindularitza munduko liderrak bakarrik inora ez doazen moduan, partaidetzan ere taldekideen lana 
goraipatzea ezinbestekoa da, horiek egindakoarekin hartzen baitu partaidetzak benetako zentzua. Tropeleko 
txirrindularitza dugu lan-esparrua: ez dugu soilik gure taldearen alde egiten, tropelkideak ditugu lankide. 
Tropelkideak inplikatzen ditugu. Txirrindularitzan denon parte hartzea gure xede nagusia izanik jarraitzen 
ditugu  Tourra, Giroa edota Beijingo itzuliak, partaidetzarako esperientziak lurraldera ekartzeko ahaleginean, 
baina tokian-tokian ekiten dugu gure txikitasunetik: Gipuzkoako etapetan gabiltza aktibo, bai klasikoetan, eta 
baita Euskal Herriko itzulian ere. 

2019-2023 urteetako gure txirrindularitza taldearen 
ibilbidea ez da nolanahikoa izan. 

2019: prestaketa-lanak, entrenamendua 

2019an taldearen prestaketa lanetan jarri genuen indarra, 
entrenamenduetan ibili ginen lasterketetan baino gehiago.  
Edonola ere, ez ginen zerotik abiatu. Aurretik gure taldean 
aritutakoen esfortzua eta bidea baliatu genituen, gurpila 
asmatu beharrean, gurpilaren jarraitze lanetan. 

HELMUGA

IRTEERA

2020: irteteko pistola-tiroa, taldea

Txirrindularitzaren alderik gogorrenak ezagutu eta bizitu genituen 
urtea izan zen 2020a. Covid-ak gogor jo zuen partaidetza eta gure 
taldeko liderra zena, Joseba, joan zitzaigun. Ezbehar eta istripu 
horietatik halabeharrez irten eta aurrera egin genuen. Maila 
bereziko mendateak igo behar izan genituen urte horretan: zailenak, 
gogorrenak, pikortsuenak…Tourmalet, Angliru edota Mortirolo 
igotzen sentitu ginen eta jakin izan genuen abanikoari erantzuten 
eta haizeak tropelean eragindako sarraskiari aurre egiten. 

2021: hornidura, abiadura eta egonkortasuna

Ondo hornituta ibili ginen 2021 urtean. Aurreko urteko mendate 
horietan ibilita, Euskadiko itzulian eta klasikoetan txukun aritu 
ginen. Talde lanak hobekuntza jarraierako aukerak eman zizkigun, 
entrenamenduetatik lasterketetan fin ibiltzera eman genuen 
pausua.  Gure zuzendaritza, txirrindularitza taldeetan gertatzen 
den bezala, indartzeko eta kontsolidatzeko urtea izan zen 2021a.

2022: antidopin kontrola gaindituta

Erregulartasunaren mailot berdea eskuratu genuen 2022an. 
Partaidetza egiteko moduak eta gainerako taldeekiko begiruneak 
gidatu gintuen; ez ginen antidoping kontroletako arriskuetan 
erori; partaidetzaren balioekin aritu ginen, kiroltasunez.

2023: helmuga baino gehiago, 
hurrengo itzulirako prestaketa

2023. urtea gure partaidetza programaren helmuga urtea izateaz 
gain, legegintzaldi berrirako irteera puntua ere bada. Beraz, 
lasterketa desberdinetan parte hartuaz helmugara txukun 
iristearekin batera,  prestaketa-lanetan hasi gara dagoeneko 
hurrengo 2023-27 Herritarren Partaidetzarako Programaren 
nondik norakoak irudikatuaz. Irudikatzen ez dena ez baita 
betetzen, eta, nora goazen jakin badakigun arren, taldea eta 
txirrinduak behar berrietarako prestatzen hasiak gara jada. 
Aurreko legealdiko partaidetza programaren amaiera lerroa 
gainditzearekin bat etorri zaigu jomuga berria, 2023-2027 
partaidetza programa berriko hasiera lerroa.

Lasterketa bizirik daukagu, partaidetza zuzendaritzari irekitzen 
zaizkion bideak bezala.

Pandemia bat, liderra falta...
Eta abiatze deia:

ahal zen bezala pasa genuen
2020a.

2019an
abiatu ginen laster

bidea jada pronto zegoen
lehengoen lanari esker.

Entrenamenduz entrenamendu
eta etapaz etapa

egonkortzeko urtea izan zen
2021a.

2022an
norabidea kaskoan

gure bidean segi genuen
erritmo eder askoan.

2023a
heldu da ohartzerako

gurpilak berriz puztu ditugu
hurrengo etaparako.

2.2. Legegintzaldia datuetan

Atal honetan, legegintzaldiko emaitzak jaso dira datuetan.

Datu hauek, 2019-23 Programaren egitura eta lau ildoestrategikoei erreferentzia zuzena eginez jaso dira. 

• Ildo estrategikoak: Herritarren Partaidetzarako 2019-2023 Programak eduki beharreko estrategia 
zehazten dute.

• Esparruak: planteatutako ekintzak biltzen dituzten ezaugarri komunak identifikatzen dituzte, eta ekintzen 
helburua hobeto ulertzen laguntzen dute.

• Ekintzak: 2019-2023 legealdian garatu nahi diren partaidetza jarduerak biltzen dituzte.

• Euskarri tresnak: zeharka lan egiten dute, Herritarren Partaidetzako 2019-2023 Programa kudeatzen 
laguntzeko: egikaritze egutegia, komunikazioa eta sozializazioa zein monitorizazioa.

Programa indarrean izan den urte bakoitzean egindakoa jasotzen da ildo-estrategiko 
bakoitzerako modu grafikoan.   

Hala, zutabe batean, semaforoa erabili da ekintzen betetze-mailaren jarraipena 
egiteko: berdez, gauzatu diren ekintzak daude; horiz, hasi eta oraindik bukatu 

gabe daudenak; laranjaz, hurrengo legegintzaldian hastea aurreikusten direnak; 
eta gorriz, egin ez direnak.  

Beste zutabe batean, eta lehentasun mailari dagokionez: 1, 2 eta 3 
zenbakiak erabili dira. Lehentasun maila handieneko ekintzei, 1 

zenbakia jarri zaie; bigarren mailakoei, 2 zenbakia; eta lehentasun 
maila baxuenekoei, 3 zenbakia.

Hirugarren zutabe batean, Covid-19 egoerak sortutako arriskuen 
analisia dago ikusgarri. Arrisku mailari dagokionez: horiz, arrisku maila 

baxuenekoak daude; laranjaz, arriskua maila ertaina zutela aurreikusi zirenak; 
gorriz, arrisku maila handienekoak.

ILDO ETA EKINTZAK

Betetze Maila 
2020-23 urteetan 

(Semaforoa) 
Lehentasun maila 

Programan 

20
19

20
20

20
21

20
22

20
23 

(aurreikuspena)

Covid-19aren 
Arriskuen-

Analisia

1. ILDO ESTRATEGIKOA: HERRITARREN PARTAIDETZARAKO 
ESTRATEGIAK ETA MEKANISMOAK. 

Gauzatutako egutegia 

1. esparrua. 
HAUSNARKETA 
ETA ERABAKI 
HARTZEA

1. ekintza: Partaidetza tresnak 
sistematizatu: (Erregelamendua 
garatzen ari da)

1

2. ekintza: Partaidetzako 
deliberazio prozesuak 2

3. ekintza: Herri kontsultak 2
4. ekintza: Arau 
aurreproiektuak sortzea 1

5. ekintza: Herritar panelak 2
6. ekintza: Herri epaimahaiak 2
7. ekintza: Bestelako 
partaidetza proiektuak (Beste 
Zuzendaritzetako proiektuak 
eta Etorkizuna Eraikiz-ekoak)

1

2. esparrua. 
PARTAIDETZAKO 
AURREKONTUAK

8. ekintza: Aurrekontu Irekiak 1

3. esparrua. 
DIRULAGUNTZAK

9. ekintza: Udalentzako eta erakunde 
txikientzako dirulaguntzak 1

10. ekintza: Herritar 
erakundeentzako dirulaguntzak 1

4. esparrua. 
AHOLKULARITZA

11. ekintza: Erakundearen 
barne aholkularitza 1

12. ekintza: Udalentzako eta erakunde 
txikientzako aholkularitza 2

13. ekintza: Herritar erakundeentzako 
eta herritarrentzako aholkularitza 2

5. esparrua. 
EBALUAZIOA 14. ekintza: Ebaluazioa 1

Guztira 14 10

Betetze Maila 2020-23 urteetan
Berdea: Eginda eta bukatuta 
Horia: Egiten 
Laranja: 2023rako edo hasteko
Gorria: Baztertuta edo ez da egingo

Lehentasun maila programan
1 altua
2 ertain-altua
3 ertain-baxua

Arriskuen Analisia 
Altua= gorria
Ertain-altua= laranja
Ertain-baxua= horia

2. Legegintzaldian gauzatutakoak: egindakoak eta lorpenak

ILDO ETA EKINTZAK

Betetze Maila 
2020-23 urteetan 

(Semaforoa) 
Lehentasun maila 

Programan

20
19

20
20

20
21

20
22

20
23 Covid-19aren 

Arriskuen-
Analisia 

2. ILDO ESTRATEGIKOA: EZAGUTZAREN KUDEAKETA ETA DIBULGAZIOA. Gauzatutako egutegia

6. esparrua. 
PRESTAKUNTZA 
ETA GAIKUNTZA

15. ekintza: Herritartasun 
Irekiaren Gipuzkoako Eskola 1

16. ekintza: Erakundearen 
barne prestakuntza 1

17. ekintza: Udalentzako eta erakunde 
txikientzako prestakuntza 1

18. ekintza. Partaidetzako 
profesionalaren profila eta 
gaitasunak zehaztu

2

19. ekintza: Partaidetza akreditazioa 3
20. ekintza: Udako Ikastaro 
parte-hartzaileak 1

7. esparrua. 
Ezagutza, 
hedapena eta 
transferentzia

21. ekintza: Txostenak 
eta sistematizazioa 2

22. ekintza: Gidak 2
23. ekintza: Newsletterra 3
24. ekintza: Gipuzkoako 
partaidetza esperientzien mapa 
(Geolokalizazio Mapa)

2

25. ekintza: Artikulu akademikoak 3
26. ekintza: Ekitaldiak 2
27. ekintza: OGP Euskadin parte hartu 1
28. ekintza: Sare akademiko 
profesionalak 2

29. ekintza: Herritar 
Erakundeen Erregistroa 3

30. ekintza: 5/2018 Foru 
Arauko II. tituluan jasotako 
eskubideen berri eman

2

8. esparrua. 
AITORPENA

31. ekintza: Sariak udalei eta entitateei 3
32. ekintza: Sariak bestelako eragileei 2

Guztira 18 11

Betetze Maila 2020-23 urteetan
Berdea: Eginda eta bukatuta 
Horia: Egiten 
Laranja: 2023rako edo hasteko
Gorria: Baztertuta edo ez da egingo

Lehentasun maila Programan
1 altua
2 ertain-altua
3 ertain-baxua

Arriskuen Analisia 
Altua= gorria
Ertain-altua= laranja
Ertain-baxua= horia

ILDO ETA EKINTZAK

Betetze Maila 
2020-23 urteetan 

(Semaforoa) 
Lehentasun maila 

Programan

20
19

20
20

20
21

20
22

20
23 Covid-19aren 

Arriskuen-
Analisia 

3. ILDO ESTRATEGIKOA: BERRIKUNTZA DIGITALA. Gauzatutako egutegia

9. esparrua. 
BERRIKUNTZA

33. ekintza: Plataforma kolaboratiboa 3
34. ekintza: Adimen Kolektiboko 
Software Sozial Laborategia 3

35. ekintza: Sare Sozialak 3
36. ekintza: “Blockchain” 
proiektu pilotua 3

37. ekintza: Entzute aktiborako 
gailuen prototipoak 3

38. ekintza: Herritarren partaidetzako 
Buru Moldeen tresnak 3

39. ekintza: Partaidetza 
kolektiboko Innogida 3

Guztira 7 1
4. ILDO ESTRATEGIKOA: ÓRGANOS, ESTRUCTURAS Y NORMATIVAS. Gauzatutako egutegia

10. esparrua. 
ORGANOAK

40. ekintza: Herritarren 
Partaidetzako Gizarte Kontseilua 1

41. ekintza: Herritarren 
Partaidetzarako Foru Batzordea 2

42. ekintza: Haurren eta 
Nerabeen Partaidetzarako 
Gipuzkoako Laborategia

2

43. ekintza: Haurren eta Nerabeen 
Partaidetzarako Gipuzkoako Organoa 3

44. ekintza: Herritarren 
Partaidetzarako Erakunde 
arteko Espazioa

1

11. esparrua. 
PARTAIDETZA 
ESPARRUAK

45. ekintza: Herritarren Partaidetzako 
Alorreko Espazioetarako Gobernantza 
Eredu bateratua zehaztu

2

46. ekintza: Elkarteen foroa 1
47. ekintza: GFAko departamentuekin 
lan egiteko lantalde teknikoa 1

12. esparrua. 
ARAUDIEN 
GARAPENA

48. ekintza: Araudien garapena 1

49. ekintza: Kode etiko baten garapena 3

Guztira 10 6
EUSKARRI TRESNAK 

1. euskarri tresna: Egikaritze egutegia
2. euskarri tresna: Komunikazioa 
eta sozializazioa
3. euskarri tresna: Monitorizazioa

GUZTIRA (ekintzak) 49 30

2. Legegintzaldian gauzatutakoak: egindakoak eta lorpenak

34 35

 BALORAZIOA

Taula honen irakurketarako, ondorengo ideia-gakoak identifikatu dira:

• Ekintza guztiak kontuan hartuta, %61 bete dira. 49 ekintzetatik 30

• Lau lan-ildo estrategikoei dagokionez: 1, 2 eta 4 lan-ildoak orohar, gauzatu dira.  Aldiz, Berrikuntza 
digitalaren 3. lan-ildoa, ez da ia garatu. Lehentasun maila baxueneko eta teknologia berriak oinarri 
dituen ekintzak biltzen dira atal honetan (3. mailakoa). Plataforma kolaboratiboa sortzea da 2023 urtean 
Aldundiko Estrategia Zuzendaritzarekin batera garatzen hasi den eta hurrengo legegintzaldian ere 
jarraipena izatea aurreikusten den ekintza. (33. ekintza)  

• Lehentasunari dagokionez:

Lehentasunezko ekintza guztien %94 gauzatu da.
Bigarren mailako lehentasuna zuten ekintzen % 59 gauzatu da.
Lehentasun maila baxueneko ekintzen %29 gauzatu da.

Ekintza guztiak 
kontuan hartuta 
(kuantitatiboa)= 

%63 bete da. 
(49tik 31 ekintza)

1. MAILAKO 
LEHENTASUNA DUTEN 

EKINTZAK  
 

1. mailakoen garapena 
(Guztira= 18 dira  

eta 17 garatu dira)  

2. MAILAKO 
LEHENTASUNA DUTEN 

EKINTZAK  
 

2.mailakoen garapena: 
(Guztira= 17 dira  

eta 10 garatu dira )

3. MAILAKO 
LEHENTASUNEZKO 

EKINTZAK  
 

3. mailakoen garapena: 
(Guztira= 14 dira 

eta 2, 24, 29 eta 49. 
ekintzak- garatu dira) 

%94 %59 %29
 Garatu gabeko  

1. mailako ekintza: 

4. ekintza: Arau 
aurreproiektuak sortzea 

(ez da eskaerarik egon)

Garatu gabeko 
2. mailakoak:

(3, 5, 6, 18, 30, 42, 
45 ekintzak)

Garatu gabeko  
3. mailakoak:

(19, 25, 31, 33-39, 
43, ekintzak)

• COVID-19ak eta, bereziki, konfinamenduak, krisi- eta ziurgabetasun-aldi 
oso garrantzitsua eragin zuten maila orokorrean; hala ere, Partaidetzarako 
Zuzendaritzak bere gain hartu zuen partaidetza-programaren garapenean 
irmoki jarraitzeko erronka. Ez zen egon ekintzarik arrazoi horiengatik bertan 
behera  geratu zenik. Aldaketa, kasu batzuetan, kudeaketa moduetan, eta 
herritarrekin, udalekin, elkarteekin eta gure partaidetza-organoekin 
harremanak izateko moduetan eragin zuen. Lana egiteko gaitasun 
berriak beharrezkoak zirenez, online partaidetza-prozesuak 
gauzatzeko beharrezkoak ziren teknologietan trebatzeko ikastaroak 
antolatu genituen, online metodologiak txertatuz eta behar berrietara 
egokituz. Era berean, eragile eta aliatuekin online egindako bilerei esker, 
aurreko aldietan aurrez aurreko bileretan parte hartzeko zailtasunak izan 
zituzten pertsonak erakarri ahal izan genituen.

Urtez urteko datuak eta memoriak

Legegintzaldi osoko urtez urteko memoriak eskuragarri daude gure Webgunean. 
QRa erabili dezakezu nahi izanez gero.

2. Legegintzaldian gauzatutakoak: egindakoak eta lorpenak

2015 - 2019 Partaidetza 
Programaren ebaluazioa

Memoria 2020

Memoria 2021

Memoria 2022

Topatu memoriak 
gure web gunean

https://www.gipuzkoa.eus/documents/917770/3878177/MEMORIA+EUSKERA.pdf/4f39f183-50d2-f73a-9e48-ed0a7fd289bc
https://www.gipuzkoa.eus/documents/917770/3878177/MEMORIA+EUSKERA.pdf/4f39f183-50d2-f73a-9e48-ed0a7fd289bc
https://www.gipuzkoa.eus/documents/917770/15541417/PartaidetzaMemoria2020_EU.pdf/d81fc5d8-ea21-771b-d835-db3d1489c47d?t=1686656638719
https://www.gipuzkoa.eus/documents/917770/15541417/PartaidetzaMemoria2021_EU.pdf/ea8f2b40-7023-f26d-3141-69e9598bcb39?t=1686656637710
https://www.gipuzkoa.eus/documents/917770/15541417/PartaidetzaMemoria2022_EU.pdf/9f70ca12-d54f-7806-325d-55fff9b7946b?t=1686656636653
https://www.gipuzkoa.eus/eu/web/partaidetza/dokumentuak-eta-argitalpenak
https://www.gipuzkoa.eus/eu/web/partaidetza/dokumentuak-eta-argitalpenak


3. Legegintzaldian ikasitakoak  
eta etorkizuneko erronkak
ETORKIZUNEKO GAKOAK

Esan gabe doa, etorkizuna ezin dugula asmatu; ez da hori gure helburua ere. Dena dela, orain arte izan dugun 
esperientzian eta ikasitakoan oinarritu nahi genuke etorkizunean egin behar duguna lehenesteko. Hurrengo 
2023-2027 Programari begira baliagarriak izan daitezkeen gakoak bildu ditugu jarraian. Ariketa baliagarria 
izango delakoan gaude. 

1.PARTAIDETZARAKO KANALAK ETA BIDEAK EZARRIZ ETA BULTZATUZ.

Partaidetza kanalak abian jarrita eta lortutako emaitzak aztertuta, etorkizuneko gakoak identifikatu ditugu: 

• Nahi denean, posible da. Lehentasunetan asmatzea izango da gakoa.

• Partaidetza markoa zabaltzea eta partaidetza-tresnak abiatzea.

• Ekintza komunitarioa lurraldean sustatzeko planifikazio 
partekatua eta zeharkakoa egin behar dugu. Horretarako 

Aldundian errotu eta eragileekin elkarlanean aritu 
behar dugu. 

• Ebaluazio jarraia egitea eta hobekuntza 
jarraia ezartzea gakoa dugu. 

• Partaidetza prozesuak eta proiektuak 
abian jartzeko bideak baliatzea eta 

baliabideak izatea. 

• Gai esanguratsuetan 
partaidetza bideak eta 

tresnak egonkortzea eta, 
horretarako, dagokion 
araudia, markoa, 
aurrekontua eta giza 
baliabideak izatea.

 

2.BALIABIDEAK SORTUZ ETA ESKAINIZ.

Baliabideak sortuz eta eskainiz egindakoak eta lortutako emaitzak aztertuta, aurrera begirako etorkizuneko 
gakoak identifikatu ditugu: 

• Partaidetzaren inguruko hausnarketa gizarteratzea. 

• Partaidetzazko baliabideak eskaintzea eta herritarrek dituzten beharretara egokitzea. 

• Legegintzaldi berri batean sartzera goazen honetan, partaidetzan eta ekintza komunitarioan 
politikarientzako eta teknikarientzako prestakuntza diseinatzea. 

• Ematen ditugun dirulaguntzen inpaktua neurtzea eta handitzea.

• Herri txikiei zuzendutako aholkularitza berezitua bermatzea. 

ELKARTEEN FOROAri dagokionez:

• Elkarte gehiago Forora erakartzea.

• Elkarteen Foroaren funtzionamendua aktibatzea.

• Elkarteen eta udalen arteko loturak egitea.

• Ekintza komunitarioaren markoa elkarteen ikuspegitik gauzatzea.

GIZARTE KONTSEILUAri dagokionez:

• Aldundiaren partaidetza politiken ebaluazioan indarra jartzea.

• Gizarte Kontseiluko kideen artean: profilen aniztasuna handitzea eta guztien inplikazioa lortzea.

• Aldundi barruan eta gizarteari begira Gizarte Kontseiluaren ekintzen komunikazioa eta zabalpena egitea.

FORU BATZORDEAri dagokionez:

• Herritarren partaidetza bideratzeko Aldundiko departamentuen inplikazio politikoa lortzea.

3.SARELANA ZAINDUZ  
ETA ELIKATUZ

Sarelana zainduz eta elikatuz 
egindakoak eta lortutako emaitzak 
aztertuta, etorkizuneko bi gako 
identifikatu ditugu: 

• Entzute aktiboa egitea 
eta lidergoa hartzea. 

• OGP-Euskadiren baitan etika 
publikoaren inguruan hausnarketa egitea.

4.EGITURAK EGONKORTUZ  
ETA ARAUDIA GARATUZ

Gure lau organoen egiturak egonkortzeko eta araudia garatzeko, etorkizuneko 
gakoak identifikatu ditugu: 

Erakundeen arteko ESPAZIOAri dagokionez:

• Partaidetza egituratzea eta, horretarako, adostasun politikoak 
lortzea eta lidergoak indartzeko baldintzak sortzea. 

• Partaidetzaren kalitatea hobetzea eta, horretarako, 
beharrezko markoak sortzea, hurbileko harremanak 
indartzea eta sare berrietan zabaltzea.

• Ekintza komunitarioaren markoa udaleratzea 
eta, horretarako, prozesuak ahalbidetzea 
eta baliabideak eskaintzea.

• Herri txikietarako estrategia 
eraginkorrak sortzea.

• Trebakuntzan sakontzea, 
Gipuzkoako Eskola Irekia 
(GEI) udaletara hurbilduz.

• Komunikazio-estrategia 
birpentsatzea.

• Baliabideak eskaintzen 
jarraitzea.

LEGEGINTZALDIAN  IKASITAKOAK 

Orohar, Legegintzaldi gogorra bezain oparoa izan dela iruditzen zaigu. Gure lorpen nagusiak zerrendatzera 
gatoz jarraian. Burutu ditugun ekintzen multzokatzetik eta lantaldearen eta gure sarearen hausnarketatik 
identifikatu diren lorpen orokorrak dira. 

1. Partaidetza prozesuak eta tresnak sistematizatu dira.

2. Etengabeko hobekuntzaren alde egin da edukietan eta moduetan.

3. Deliberazio prozesuak abiatu dira, ausazko partaidetza barne.

4. Partehartzean hezitzeko eta motibatzeko baliabideak eskain dira.

5. Partaidetza egiten lagundu da. 

6. Organo esanguratsuak egonkortu dira: hausnarketan, 
exekuzioan eta ebaluazioan parte hartu dute. 

7. Konfiantzazko guneak sortu dira.

8. Tokiko erantzunak diseinatzeko elkarlana egin da.

ETORKIZUNEKO 10 ERRONKAK

Hasieran esan dugunez, argi izan ditugu helburuak eta helburu hauei heldu diegu ebaluazioa egiterakoan. 
Herritarrak erdigunean jarri eta politika publikoetan eragiteko aukerak zabaltzeko zein dira gure etorkizuneko 
erronka nagusiak? 

Galdera horren erantzuna 10 erronketara ekarri dugu, dekalogo modukoa osatuaz. Dekalogo hau izango da 
aurrera begirako gure xedea. Izan ere, txirrindularitza lasterketa bati amaiera ematera goaz baina ez gara 
helmugara iritsi. Hurrengo legegintzaldirako, lasterketarako beroketa lanetan murgilduta gaude jada. 

ZER? Galderari erantzunez, hiru erronka nagusi ditugu:

1. Gai izan: jakin-erraztu-zaindu

2. Entzun eta ekin

3. Borondateari eutsi eta lidergoa hartu

NOLA? Galderari erantzunez, beste lau erronka:

4. Planteamendu integrala eta koordinatua

5. Politika bateratua

6. Bide eta tresna eraginkorrak

7. Elkarlanean

ZERTARAKO ETA NORENTZAT? Galderei erantzuteko, beste hiru erronka:

8. Herritarren eskubideak ezagutarazi

9. Baliabide eta bideak sortu eta prestatu

10. Herritarren ekimenaren berme izan

4. Ekarpenetarako tartea:  
zure iritzia eta ekarpena izatea eskertuko genuke. 

Gurekin partekatu nahi? 
Orain arte, egin duguna jaso dugu ahal den eta modurik sinpleenean ebaluazio-txosten honetan. Ez zaigu 
erraza gertatu bost urteko lana lerro buru eta ideia nagusietara ekartzea. Guztia kontatu nahi genizuen, ez 
genuen ezer kanpoan utzi nahi. Edonola ere, egindakoak modu labur eta modu sinplean ekartzeko ariketa hau 
baliagarria gertatu zaigu egunerokoan zertan ari garen jabetzeko, eta nora goazen gogorarazteko.

“Joseba, txirrindularitza maite zenuen eta horregatik saiatu gara mundu horretatik hitz egiten. Zer esango 
zenukeen pentsatzen jarri gara taldean. Gure taldeaz harro egongo zinatekeela uste dugu. Hala izan dadila, 
eta zure betiereko irribarreak lagun gaitzala bidea egiten!”.

“Eta zuek gipuzkoarrek, zer pentsatzen duzue? Herritarroi zuzendu gatzaizue zuek zaretelako gure lanaren 
muina. Ez gara beti nahi izan dugun erritmoetan, erraztasunez eta indarrez aritu; baliabideak ere sobera 
ez ditugu izan. Hasieran Programaren Sarreran aipatzen den moduan, kultura politiko berri bat ez da egun 
batetik bestera lortzen, prozesu bat da. Gure egitekoa prozesu horretan eragitea eta herritarrek politiketan 
parte hartzeko duzuen eskubidea egikaritzen laguntzea izan da”. 

Partekatu nahi duzue gurekin zuen iritzia? Lagungarria gertatuko zaigu, seguru.

5. Itxiera:  
eta hemendik aurrera zer?
Legegintzaldi berria dugu ate joka. Ziklo berri baten atarian gaude. Herritarrok politika publikoetan parte hartu 
dezazuen egin dugun ekarpenaren berri eman dizuegu. Ez dugu esango helmugara iritsi garenik, dagoeneko 
irteera postuetan prest gaude-eta. Eta noski, datorrena ere zuekin eta zuentzako egingo dugu.  

Txostenaren izenburua galdera batekin hasi dugu. Orain, bukaerara iritsi zareten honetan, ba al duzue 
erantzuna? Zer  egin dugu Aldundian herritarren partaidetza sustatzeko?

Bertsoz hasi eta bukatu nahi dugu ebaluazio-txosten hau. Eskerrik asko eta laster arte.

Hegan doaz urteak,
igaro dira lau

espazioak sortuz
denbora joan arau

elkarrekin ikasi
dugunak hor dirau
baina bukaera ez,

hasiera da hau.

Gerora begiratzen
dugu, atseginez

edozer lortzen baita
denon ahaleginez

guk jarraituko dugu
pausu sendo, finez
Gipuzkoa zuentzat,

zuekin eginez.

Informazioa zehatza eskuragarri 
duzue gure webgunean.

www.gipuzkoa.eus

Bestalde, zuen ekarpenak 
bidali nahi izanez gero, jar 

zaitezte harremanetan 
gurekin ondorengo helbide 

elektronikoaren bitartez: 

partaidetza@gipuzkoa.eus

HELMUGA

IRTEERA

by @muxotepotolobat

HERRITARREN PARTAIDETZA PROGRAMA 2019-2023

2015 - 2019 Partaidetza 
Programaren ebaluazioa

Memoria 2020

Memoria 2021

Memoria 2022

Topatu memoriak 
gure web gunean

https://www.gipuzkoa.eus/documents/917770/3878177/MEMORIA+EUSKERA.pdf/4f39f183-50d2-f73a-9e48-ed0a7fd289bc
https://www.gipuzkoa.eus/documents/917770/3878177/MEMORIA+EUSKERA.pdf/4f39f183-50d2-f73a-9e48-ed0a7fd289bc
https://www.gipuzkoa.eus/documents/917770/3878177/MEMORIA+EUSKERA.pdf/4f39f183-50d2-f73a-9e48-ed0a7fd289bc

